
SIGABA A:  SIVISISO 
 
UMBUTO 1 
 
1.1 Fundza letheksthi lelandzelako bese uphendvula imibuto letawulandzela.   
 

Bantfu labanyenti batfutseleka emadolobheni lamakhulu basuka etindzaweni 
tasemakhaya. Kulelive laseNingizimu Afrika kukhona emadolobha lamakhulu 
lafana naboJozi, Ethekwini, Tshwane, Kapa, njalonjalo. Kuliciniso kutsi 
imbangela yaloku kuncipha kwematfuba ekutiphilisa kubantfu 
labasetindzaweni letisemakhaya ngobe phela khona intfutfuko ita kancane. 
Ngako-ke bagcina sebaphumele emadolobheni lamakhulu lapho kuye kube 
malula khona kutfola ematfuba ekutiphilisa newekutisebentela. 
 
Sitawukhumbula kutsi kadzeni bantfu basemakhaya bebatilimela kudla 
emasimini. Bebabuye batitingelele tinyamatane ngekutsandza kwabo, inyama 
bangayitsengi. Bebatentela umkhunsu, bangenaso sidzingo salena 
letsengwako njengaloku lamuhla sekwandze lenyama letsengiswako.  
Beyingekho nalemitsetfo lebavimbelako ekutsini batingele njengaloku 
seyikhona lamuhla. Bantfwana labakhulako balamuhla imphilo yekutilimela 
emasimu sebayibona iyintfo lesemuva kakhulu njengaloku sebabuswa 
yimphilo yesimanjemanje. Bonkhe sebatsembele kuyawufuna ematoho, 
imisebenti, bayekele loku kwakubo. Sekudliwa esikhwameni, hhayi emasimini.  
Konkhe loku sekuyimphucuko leyafika nebaseNshonalanga.   
 
Sidzingo sekutsi kubekhona balimi sikhulu. Balimi bona emapulazi abo 
basebentisa imishini yekulima. Lemishini phela ifike nebuchwepheshe 
balamuhla kutekulima. Bantfu labahlala kulawo mapulazi labanye babo 
abakutfoli kucasheka ngenca yalethekhinoloji leseyisetjentiswa lamuhla.  
Kuzuza umnikati welipulazi nebantfu labambalwa. Loko kwenta kutsi bashiye 
tindzawo tasemakhaya ngenca yemphilo labasuke baphila ngephasi kwayo, 
hhayi ngobe kungukutsi bayatitsandzela. Ayikho intfo lensha ngebantfu 
basetindzaweni tasemakhaya nangabe batama tinhlanhla emadolobheni 
lamakhulu. 
 
Kuhamba kwebantfu basuka etindzaweni tasemakhaya baya edolobheni 
sekuchubeke iminyaka leminyenti. Umehluko lomkhulu lizinga lekutfutseleka 
emadolobheni leseligucuke lafana netikhukhula letingenakuvimbeleka. Bantfu 
labanyenti-ke baye bakhetse kutiyela emadolobheni lamakhulu ngobe 
umnotfo bayawubona lapho ngisho nakumathelevishini. Kutfutfuka 
sekwentiwe kwabamalula.  
 
Kulabantfu labatfutseleka emadolobheni lamakhulu kunetinkinga letimbili 
letisemcoka lokufanele tisombululeke masinyane ngabo. Yekucala, kumele 
batfole indzawo yekuhlala, kwesibili kumele batfole indlela yekutiphilisa lapho. 
Letinkinga letimbili kulula kutsi tisombululeke kubantfu labanjingile, kepha 
kulabaphuyile kulukhuni. 
 
Kutfutsela edolobheni nome kwakha lapho kufana nekutsi utfutsela 
endzaweni lenelisiko lelehlukile, kantsi futsi kubi nangabe ungakhulumi 
lulwimi lolufanako nelebantfu bendzawo. Ngako- ke lokulitsemba lakho 
lodvwa lekutsi ufune lusito kulesebavele bahleti edolobheni labachamuka 
endzaweni yangakini. 

 1.1.1 Bantfu basemakhaya babonakala batfutseleka emadolobheni 

lamakhulu aseNingizimu Afrika lafana nawaphi? 
(Khetsa imphendvulo lefanele. Bhala inombolo yemphendvulo 
kuphela.) 

 

 
  A 

B 
C 
D 

Harare 
Mbabane 
Tshwane 
Maseru 

 
 
 
(1) 

 
 1.1.2 Yini imbangela leyenta bantfu basemakhaya batfutseleke 

emadolobheni? 
(Khetsa imphendvulo lefanele. Bhala inombolo yemphendvulo 
kuphela.) 

 

 
  A 

B 
C 
D 

Kudlanga kwebugebengu emakhaya. 
Kutsandza ludvumo netikhundla. 
Kubalekela buphuya nenhlupheko. 
Kuncipha kwematfuba ekutiphilisa. 

 
 
 
(1) 

 
 1.1.3 Bantfu basemakhaya bebatiphilisa ngani?  Bhala kube KUBILI. (2) 
  
 1.1.4 Imphucuko kuletheksthi kutsiwa ivelaphi? (Khetsa imphendvulo 

lefanele. Bhala inombolo yemphendvulo kuphela.) 
 

 
  A 

B 
C 
D 

Enshonalanga 
ENamibhiya 
EMozambikhi 
ESwatini 

 
 
 
(1) 

 
 1.1.5 Chaza ligama lelitsi 'kutfutseleka' kuletheksthi lengenhla. (2) 
 
 1.1.6 Kubangelwa yini kutsi bantfu basemadolobheni badle esikhwameni 

hhayi emasimini? Nika emaphuzu LAMABILI. 
 
(2) 

  
 1.1.7 Ithekhinoloji yemishini yekulima iletse tinkinga kubahlali 

basemakhaya (Khetsa imphendvulo lefanele. Bhala inombolo 
yemphendvulo kuphela.) 

 

 
  A 

B 
C 
D 

Kucashwa kwebantfu ngebunyenti. 
Kucasha bantfu labambalwa. 
Bantfu labanyenti bayavilapha. 
Kunciphisa ematfuba emsebenti. 

 
 
 
(1) 

 
 1.1.8 Ngabe ngumbono nobe liciniso kutsi sidzingo sebalimi nobe 

kutilimela ekhaya sikhona kulamalanga? Sekela imphendvulo 
yakho ngeliphuzu linye. 

 
 
(2) 

 1.1.9 Yini lengentiwa nguhulumende kubantfu basemakhaya kuvimbela 

kutfutseleka kwabo emadolobheni lamakhulu? Bhala emaphuzu 
LAMABILI. 

 
 
(2) 

 
 1.1.10 Umtsetfo wekuvimbela kutingela tinyamatane ngekukhululeka usita 

ngani? Nika emaphuzu LAMABILI. 
 
(2) 

 
 1.1.11 Bhala emaphuzu LAMABILI ngebuhle bekuhlala etindzaweni 

tasemakhaya. 
 
(2) 

 
 1.1.12 Ngutiphi tinkinga letihlangabetana nebahlali basemakhaya 

labaphuyile nabefika emadolobheni? Nika TIMBILI. 
 
(2) 

 
1.2 Fundza lesibonwa lesilandzelako bese uphendvula imibuto letawulandzela.   
 
 

  
                                                                                       [City Press, 12 September 2010] 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 1.2.1 Lesibonwa siphatselene ne ... 

(Khetsa imphendvulo lefanele. Bhala inombolo yemphendvulo 
kuphela.) 

 

 
  A 

B 
C 
D 

Kutsengiswa kwamabonakudze. 
Kwandza kwebugebengu. 
Kusetjentiswa kwagezi. 
Umdlalo wekubhacelana. 

 
 
 
(1) 

 
 

Lucwaningo 
lukhomba kutsi 

behlile 
bugebengu 
eNingizimu 

Afrika 

 
   Eish! 

 1.2.2 Uyini umsebenti waloluhlobo lwetigcoko letifakwe ngulabantfu 

kulesibonwa? 
(Khetsa imphendvulo lefanele. Bhala inombolo yemphendvulo 
kuphela.) 

 
 

 
  A 

B 
C 
D 

Kuvikela kutsi ungalimali. 
Kupholisa inhloko lebuhlungu. 
Kuvikela umtimba emakhateni. 
Kuvala buso nawenta bugebengu. 

 
 
 
(1) 

  
 1.2.3 Nguliphi litiko leliphatselene naloku lokwenteka kulesibonwa? 

(Khetsa imphendvulo lefanele. Bhala inombolo yemphendvulo 
kuphela.) 

 

 
  A 

B 
C 
D 

Litiko Letemfundvo. 
Litiko Letemisebenti. 
Litiko Letemaphoyisa. 
Litiko Letemanti. 

 
 
(1) 

 
 1.2.4 Kutsenga tintfo letebiwe kunamphumela muni emphakatsini? (1) 
 
 1.2.5 Yini leyenta kutsi lomabonakudze abe aloku adlala nanobe 

bametfwele? 
 
(1) 

 
 1.2.6 Ngekubona kwakho kubangelwa yini kutsi lona lomunye atsi 'Eish!' (1) 
 
 1.2.7 Emaphoyisa enta umsebenti lomuhle esiveni. Bhala KUBILI. (2) 
 
 1.2.8 Nawulandzela lokwenteka kulesibonwa lenkhulumo letsi 

'... bugebengu behlile'  iliciniso nobe iliphutsa? Nika sizatfu. 
 
(2) 

 
 SAMBA SIGABA A:  30 

SIGABA B:  SIFINYETO 
 
UMBUTO 2  
 
Fundza letheksthi lelandzelako bese uyayifinyeta ngemagama langabi ngetulu 
kwalangema-60. 
 
• Sifinyeto sakho asibe ngendlela yemaphuzu. Lamaphuzu akho abe ngemisho 

legcwele lemumetse emaphuzu lasikhombisa lakhomba tinyatselo 
letingalandzelwa uma ufuna kucasha indlu. 

• Khombisa linani lemagama lowasebentisile ekugcineni kwemphendvulo yakho. 

  

 
KUCASHA INDLU NOBE LIFULETHI 

 
Kucasha indlu kungaba yinkinga nangabe ungenti siciniseko sekutsi uyevisisa 
emalungelo akho nalokumele ukwente njengemcashi. Lonkhe lwati nemitsetfo 
lephatselene nekucasha indlu kubhalwe kumtsetfo wekucashisa tindlu.  
 
Nangabe ucasha indlu nobe lifulethi, sivumelwano emkhatsini wakho nemnikati kumele 
sibhalwe phasi. Ngalesinye sikhatsi kuye kuvunyelwane ngemlomo, kepha kuye kube 
nengoti yekuswela bufakazi. Loku kusho kutsi kumele kube nelipheshana 
lesivumelwano. 
Sivumelwano kumele sicacise sikhatsi sekucasha nekutsi ubhadala nini. Loku kufaka 
ekhatsi nekukhushulwa kwemali yekucasha ngemnyaka. Akuvele nekutsi emanti 
nagezi kubhadalwa nguwe nobe umnikati kumasipala. 
 
Tinike sikhatsi sekuhlolisisa indlu ngembi kwekutsi ungene uhambisana nemnikati. 
Akubhalwe tonkhe tintfo letikhona endlini bese wena nemnikati niyasayina. Uma 
loluhlolo lungakentiwa ungabekwa licala lekweba nekwephula tintfo letitsite kulendlu. 
Umnikati wendlu uyaye afune imali yesibambiso lelingana naleyo lebhadalwa  
ngenyanga kwentele kutsi nawe ube nesiciniseko sekutsi unendzawo yekuhlala. Loku 
kuye kusite nangabe uba nenkinga yekubhadala imali yenyanga letsite. 
 
Kumele wati budze besikhatsi sesivumelwano sakho nemnikati sekucasha indlu. 
Labanye banikati betindlu bayaye batsi awukavunyelwa kutsi wephule sivumelwano 
sekucasha indlu ngekuphuma endlini sikhatsi singakapheli. Nawufuna kuphuma endlini 
ngembi kwekuphela kwesivumelwano kumele wente sicelo sakho ngekubhalela 
umnikati wendlu kusasele sikhatsi lesilingana inyanga yonkhe. 
 
Kumele ubhadale ngesikhatsi nendlu uyiphatse kahle. Landzela imitsetfo lebekiwe 
yakuleyo ndzawo. Umnikati kumele abone kutsi indzawo lohlala kuyo iphatseke kahle. 
Umcashi unemvumo yekutewuhlola indlu, kepha kufanele atfole imvume kuwe kucala. 
Nangabe ungaphumeleli kubhadala, umcashi ukunika secwayiso nelitfuba 
lekubhadala. Nangabe wehluleka kubhadala unelilungelo lekukumangalela enkantolo.  

  

 
 SAMBA SIGABA B:  10 

SIGABA C:  LUHLELO NEKUSETJENTISWA KWELULWIMI   
 
UMBUTO 3: SIKHANGISI   
 
Fundza lesikhangisi bese uphendvula imibuto letawulandzela.   
 

 

  

 
3.1 Bobani labangalingeka ekutsengeni le BLACK CAT?  (1) 
 
3.2 Sitsini sicubulo salesikhangisi?  (1) 
 
3.3 Nika sizatfu lesenta kutsi ligama iBLACK CAT libhaleke ngekucindzetelwa 

ngalokumnyama kakhulu futsi nangabofeleba?  
  

(2) 
 
3.4 Bhala kube KUBILI lokungenta kutsi bantfu batsenge iBLACK CAT.  (2) 
 
 

• I-Fayibha lenyenti, wesutsa 

sikhatsi lesidze. 

• Emavithamini B, E, i-Ayoni 

neKhalisiyamu. 

• Igaya yehlise emafutsa 

emtimbeni. 

• Ivimbela sifo senhlitiyo. 

• Emathisipuni lamabili 

amumetse 12% we RDA 

yemaphrotheni kulabadzala. 

• Ikahle kubantfu labadla 

tibhidvo. 

650 emantongomane 
agcwalisa libhodlela 
lelingema 410 g leBlack Cat 

Akunamafutsa 
Akunashukela 

3.5 Lenkhulumo lengentasi imkhohlisa njani umtsengi lotsandza kuphila kahle? 

'Akunamafutsa, akunashukela'. 
  

(2) 
 
3.6 Mangaki emantongomane lagcwalisa  libhodlela lelina-410 khilogremu?  (1) 
 
3.7 Kusho kutsini kutsi 'Khuluphala ngemantongomane?' Khetsa imphendvulo 

yinye kuleti letingentasi. 
  

 
 A 

B 
C 
D 

Umuntfu lotsandza kudla emantongomane. 
Umuntfu longatsandzi kudla emantongomane. 
Kuba sidudla ngekudla emantongomane. 
Khutsala ulime emantongomane. 

 
 
 
(1) 
[10] 

 
UMBUTO 4:  IKHATHUNI 
 
Fundza lekhathuni lelandzelako bese uphendvula imibuto letawulandzela.   
 

 
 
 
 
 
 
 

Nkhosikati, 
Sibongile 
unebangani lababi. 
Ngitawukhuluma 
nathishela wakhe.

Babe, ngivumelana 
nawe. Mine ngivuka 
ekuseni 
kusemnyama 
khwishi 
ngiyewusebentela 
bantfwabami. 
Angifuni kutsi bona 
basale bahlupheka. 

Thabo, angisiboni 
sidzingo sekutsi 
ngivukele 
esikolweni ngobe 
bothishela 
bayangihlukubeta. 
Ngibona kuncono 
ngiyofuna 
umsebenti 
kamagugu. 

Sibongile,dzadze 
ungayekeli sikolo. 
Emantfombatane 
langangawe 
ayabeketela. 

Kubalulekile kutsi ngitjele 
thishelanhloko ngalencwadzi 
letfunyelwe batali baSibongile 
naThabo. 

1

3 

2 

5 

4 

4.1 Enkhulumeni 2 kunetabito telucobo  timbili. Tikhokhe utibhale phasi.  (2) 
 
4.2 Enkhulumeni 2 kunesento lesimumetse imphambosi yekwentela. Sikhokhe 

usibhale phasi. 
  

(1) 
 
4.3 Enkhulumeni 2 kunemusho lomumetse sentakutsi. Wukhokhe uwubhale 

phasi. 
  

(1) 
 
4.4 Shano kutsi lomusho ukuyiphi indlela yesento. 

Angifuni kutsi bantfwabami basale bahlupheka. 
Khetsa imphendvulo yinye kuleti. 

 

 
 4.4.1 

4.4.2 
4.4.3 
4.4.4 

Indlela leyamile 
Indlela lesalibito 
Indlela yesimo 
Indlela yemandla 

 
 
 
(1) 

 
4.5 Sebentisa sijobelelo lesitawenta libito lelidvwetjelwe likhombe buncane 

Emantfombatane langangawe ayabeketela. 
  

(1) 
 
4.6 Phindza ubhale lomusho lolandzelako kodvwa uwucale ngekutsi:  

Kusasa ... 
Mine ngivuka ekuseni ngiyewusebentela bantfwabami 

  
 
(2) 

 
4.7 Phindza ubhale leligama lelidvwetjelwe enkhulumeni 3 ulilungise.   (1) 
 
4.8 Kungaba namphumela muni kuyekela kwaSibongile sikolo emphilweni yakhe?  (1) 

[10] 
 
UMBUTO 5:  IPHROZI 
 
Fundza letheksthi lelandzelako bese uphendvula imibuto letawulandzela.   
 
Mandla naSipho kufanele bente umsebenti wasekhaya labawutfole esikolweni. Sipho 
wenta iphosta, uyibhala ngemagama lamakhulu, ngepeni lemnyama: IMALATHONI.  
Sipho watsi abagijime imalathoni, ngobe akusibo bonkhe bantfwana 
labanemabhayisikili, kepha bonkhe bangagijima. Sipho watsi batawudla kakhulu 
shukela lotawubanika emandla ekuphuma embili. 
 
Sipho waphanyeka iphosta egedeni lasekhaya kubo entela kutsi labandlula ngendlela 
bayibone. Wabikela Lunga umngani wakhe ngemcondvo wakhe. 
 
Sipho naLunga, bakhandza kunebantfwana bafundza iphosta. 'Lichinga lakho 
liyamangalisa Sipho,' kusho Thoko. 'Sitawungenela lomncintiswano!' Liviki 
lelilandzelako, bantfwana bacala bativocavoca, batilungiselela imalathoni.   
 
Sipho wagijima njengempunzi waphuma embili, kwalandzela Lunga, kwaba nguThoko 
lowandlula ngesivinini lesikhulu wayawushaya intsambo. Thoko wevakala sekatsi 
'Awu! Suka lapha wena Sipho konje nitsi emantfombatane awakwati kugijima'. 

5.1 Bhala mcondvophika waleligama lelidvwetjelwe: 

Wabikela Lunga umngani wakhe ngemcondvo wakhe. 
  

(1) 
 
5.2 Shano kutsi lenkhulumo ledvwetjelwe kuletheksthi lengenhla ishoni? (2) 
 

5.3 
 

Ligama lelitsi 'IMALATHONI' kulephosta libhalelweni lacindzetelwa 
ngalokumnyama? 

 
(2) 

 
5.4 Yini lekukhangiswa ngayo imalathoni kuletheksthi? 

Khetsa yinye imphendvulo kuleti. 
 
 

 
 A 

B 
C 
D 

Likhadi 
Iflaya 
Ibhrosha 
Iphosta 

 
 
 
(1) 

 
5.5 Bhala MUNYE umusho locuketse inkhohliso (kuyenga) kuletheksthi 

lengenhla. 
  

(2) 
 
5.6 Shano luhlobo lwesinongo semusho longentasi bese utakhela wakho umusho 

ngaso. 

Sibusiso wagijima njengempunzi waphuma embili. 

  
 
 
(2) 

 
5.7 Ngabe lenkhulumo lengentasi itsatsa luhlangotsi yini? Nika sizatfu. Awu! Suka 

lapha wena Sipho konje nitsi emantfombatane awakwati kugijima.   
  

(2) 
 
5.8 Nika ligama lelingumcondvofana waleligama lelidvwetjelwe kulomusho 

longentasi.   
NguThoko lowandlula ngesivinini lesikhulu. 

  
 
(1) 

 
5.9 Nika libintana lemagama lamelwe nguleligama lelidvwetjelwe kulomusho 

longentasi. 
Wabikela Lunga umngani wakhe ngemcondvo wakhe. 

  
 
(1) 
[14] 

UMBUTO 6: SIBONWA   
 
Fundza lesibonwa lesilandzelako bese uphendvula imibuto letawulandzela.   
 

 

 
 
 
 
 
 
 
 
 

  
   

 
 
 
 
 
 
 
 

  

  

                                                                                                                            
6.1 Enkhulumeni 1 kuneligama leliwela ngaphasi kweluvelomagama. Likhokhe 

ulibhale phasi.         
  

(1) 
 
6.2 Khokha umusho lotfolakala enkhulumeni 1 locuketse sifaniso.   (1) 
 
6.3 Bhala mcondvofana walelibito lelidvwetjelwe: 

Utiphatse kahle kute iminyaka yakho yandziswe nguNkhulunkhulu.                    
  

(1) 
 
6.4 Bhala mcondvophika waleligama lelidvwetjelwe: 

 
Uhloniphe batali kute iminyaka yakho yandziswe nguNkhulunkhulu. 

  
 
(1) 

 
6.5 Enkhulumeni  2 kunesiga senkhulumo lesikhombisa kujabulela umuntfu 

losuke agubha lusuku lwakhe lwekutalwa.  Khokha lesiga, usibhale phasi.         
  

(1) 
 
6.6 Enkhulumeni  4 kunemusho lonesinongo senkhulumo lesisifaniso ngco. 

Wubhale phasi lomusho.                                                                                      
  

(1) 
[6] 

 
 SAMBA SIGABA C:  40 
 SAMBA SAKO KONKHE:  80 
 

Inkhulumo 2 

Inkhulumo 3 

Inkhulumo1 Hawu! Mfana wami, 
wahambela khashane 
ngosa inyama, 
kwentenjani? Uvilapha 
njengelunwabu. 
 

Ngiyabonga mfana 
wami. Phela 
kubalulekile kutsi 
nawe utiphatse 
kahle kute iminyaka 
yakho yandziswe 
nguNkhulunkhulu 

Ngiva kushisa 
kwalomlilo lobasiwe 
babe. Ngiyakuhalalisela 
ngekuhlanganisa 
iminyaka lengemashumi 
lasi-60. Ngitsi 
makhekhe makhekhe. 

Utsi nje babe 
basekhona bantfu 
labaphila bafike 
eminyakeni lonayo? 
Lokungijabulisako 
ngawe babe kutsi 
awusilo libhubesi. 
 

Inkhulumo 4


